
■ SCHLUEIN

Nova zona da baghegiar
per indigens

(anr) La radunonza communala da
Schluein da vendergis sera ha dau glisch
verda per ina nova zona per indigens. La
radunonza ha concediu in credit corri-
spundent da 220 000 francs per la cum-
pra dil terren inclus ils cuosts per l’aver-
tura. Igl onn 1992 haveva la vischnaunca
aviert la zona «Löwenberg» sut il casti.
Las parcellas ch’ein stadas a disposiziun
lezza gada ein gia daditg surbaghegiadas
ed il giavisch era cheu da slargiar quella
zona. Enten preparar la revisiun totala
dalla planisaziun locala ha la suprastonza
communala examinau las pusseivladads
el territori cunfinont culla zona existen-
ta. Aschia eis ei gartegiau da fixar cun-
vegnas preliminaras culs proprietaris da
sis parcellas a Garneras. Igl onn vargau
ha la regenza grischuna approbau la re-
visiun e cunquei dau glisch verda per rea-
lisar il project. Il perimeter dalla zona per
indigens includa ina surfatscha da total
3462 m2. Ils proxims pass vegnan ad es-
ser da semtgar il reglament leutier ed in-
stradar la planisaziun da detagl. Ils cuosts
dall’investiziun che la vischnaunca vegn
a far vegnan restitui tras la vendita dallas
parcellas.

Ad ina damonda da credit da 110 000
francs per la sanaziun interna dil reser-
vuar a Panadeglias ha il suveran da
Schluein medemamein dau suatien-
tscha. Ultra da quei ha la radunonza
communala da Schluein approbau il
niev reglament da salarisaziun che rem-
plazza il reglament vegl dils 1990.

DAS BESTE AUS DEM APFELDAS BESTE AUS DEM APFELDAS BESTE AUS DEM APFELDAS BESTE AUS DEM APFEL

Erhältlich im Getränkehandel und bei
Coop Ostschweiz.

Apfelschaum-
wein, das ideale
Apérogetränk.
Köstlich im
Geschmack,
mit wenig
Alkohol
(7 %vol).

La punt dalla Val da Schluein e siu contuorn ein in nuv cumplicau dil traffic local e da transit. Il problem duei vegnir sligiaus naven dil
2014. FOTO A. BEELI

Gion Deplazes – in um instancabel
■ (lr) Differentas persunalitads ru-
mantschas s’han engaschadas da ma-
niera impressiunanta sin plirs champs.
Mabepacsènstadsuschèactivsepro-
ductivs sco Gion Deplazes che ha pudì
festivar dacurt ses 95avel anniversari.

Ina vita bullada dal rumantsch
Naschì ils 22 da mars dal 1918 a Surrein
ha el frequentà las scolas che èn tipicas per
persunas passiunadas da lingua: seminari
da scolasts e lura studis universitars. Du-
rant il studi ha el dà scola scomagister pri-
mar e secundar. Cun il diplom da magi-
ster da scola media en giaglioffa ha el in-
struì durant passa quatter decennis al se-
minari da scolasts ed a la scola chantunala,
nua che el ha surpiglià anc la carica da
conrectur. Daspera ha el dà lecziuns da
lingua e litteratura rumantscha ad univer-
sitads e scolas autas. Plinavant ha Gion
Deplazes fatg da redactur e presidià pliras
uniuns.Amedemtempha el scrit in’atgna
ovra voluminusa che è vegnida edida adi-
napuspè efinalmain, dal 1994, en ina fur-
ma cumpletta che cumpiglia 12 toms. Ad
el steva a cor la tematica da l’identitad dals
Rumantschs. Da tgirar e rinforzar questa
ha el resguardà sco incumbensa essenzia-
la.

Funtaunas – ovra-clav
Ina da las ovras che vala aur e che è gar-
tegiada be grazia a l’engaschament in-

stancabel dal giubilar èn ils quatter toms
da «Funtaunas». Per incumbensa da la
Lia Rumantscha, da la quala el ha fatg
part sco suprastant, ha Gion Deplazes
scrit la «Istorgia da la litteratura ruman-
tscha per scola e pievel». Quest’ovra, che

cumenza tar ils origins cun las perditgas
dal temp da crap e terminescha cun la lit-
teratura contemporana enturn il 1990, è
la basa per l’instrucziun da litteratura en
la scola media. Ella è er il cudesch da re-
feriment che figurescha en la biblioteca

da mintga amatur da litteratura ruman-
tscha.

La Rumantschia po be exprimer al
giubilar in sincer «Che Dieu ta paja» ed
al giavischar tut il bun per sia saira da
vita.

Il secretari general
da la Lia Ruman-
tscha, Urs Cadruvi,
gratulescha a Gion
Deplazes per ses
anniversari. MAD

